
ᐱᓕᕆᐊᑉ ᐊᑎᖓ: ᐅᔭᖅᑲᓂᒃ ᖃᐅᔨᓴᕐᓂᖅ ᓯᕙᕋᑉ ᓄᓇᖓᓂ, ᑲᓇᑕᐅᑉ ᐅᑭᐅᖅᑕᖅᑐᖓᓂ 

ᖃᐅᔨᓴᖅᑎᑦ ᖃᐅᔨᓴᕈᓐᓇᐅᑎᖓᑕ ᓈᓴᐅᑎᖓ: 02 023 13R-M 

ᐱᓕᕆᖃᑎᒋᓂᖓᖅᑕᕗᑦ: CASP, ᑲᐃᒻᐳᕆᔅ ᐃᓕᓐᓂᐊᕐᕕᒡᔪᐊᖓ 

ᖃᐅᔨᓴᖅᑎᓪᓗᐊᑕᖅ:  ᓯᒪᐃᑦ, Hᐊᓚᓐ, ᓘᒃᑖᖅ. (CASP) 

ᖃᐅᔨᓴᖅᑎᓄᑦ ᐃᓚᒋᔭᐅᔪᑦ:  ᑭᐊᓕ, ᓴᐃᒪᓐ R.A., Dr. (CASP) 
Hᐆᓪᓯ, ᐲᑕ, Dr. (CASP) 
ᓯᓚᐃᑐ, ᓴᐃᒪᓐ, Dr. (CASP) 
ᑖᒃᒪᓐ, ᑕᐃᕕᑦ, ᐃᓕᓐᓂᐊᖅᑐᖅ, (ᐃᐅᓪᐴᑕᐅᑉ ᐃᓕᓐᓂᐊᕐᕕᒡᔪᐊᖓᓂᒃ) 

ᖃᐅᔨᓴᕐᕕᐅᔪᑦ ᐅᓪᓗᖏᑦ: ᔫᓐ 29ᒥ ᐋᒡᒌᒥ 08ᒧᑦ 2013 (ᖃᐅᓱᐃᑦᑐᕐᒥ ᖃᐅᓱᐃᑦᑐᕐᒧᑦ) 

ᖃᐅᔨᓴᕐᕕᐅᔫᑉ ᓄᓇᖓ: ᓵᑑᑉ ᓄᓇᖓ, ᐊᐅᓱᐃᑦᑐᕐᒥᐅᑦ ᕿᑭᖅᑕᖓ 

ᖃᐃᔨᓴᐃᑎᓪᓗᒋᑦ ᐱᓕᕆᔭᐅᔪᑦ: 

ᐅᑭᐅᖅᑕᖅᑑᑉ ᕿᑭᖅᑕᖏᑦ ᐅᔭᕋᑐᖃᕐᔪᐊᕌᓗᖃᕐᒪᑕ, ᓯᕗᑐᕋᑉ ᑲᖏᖅᖢᐊᓄᐊᖅᐸᒃᑐᑦ, ᐅᑭᐅᖅᑕᖅᑐᒥᒃ 
ᖃᐅᔨᓴᖅᑕᑏᑦ ᐅᔭᖅᑲᓂᒃ ᖃᐅᔨᓴᐃᓐᓇᕐᒪᑕ, ᐱᓗᐊᖅᑐᒥᒃ ᐊᓱᖓᓱᖔᑦ ᖃᐅᔨᓴᖅᑕᐅᕙᒃᑐᑦ. ᓯᐅᕋᐃᑦ 
ᖃᓄᐃᓕᖓᓂᒃ ᑭᓱᖃᕐᓂᖏᓪᓗ ᐃᑦᑑᓂᖏᓪᓗ ᓇᑭᙶᖅᓯᒪᓂᖏᑦ ᖃᐅᔨᓴᖅᑕᐅᕙᒃᑐᑦ. ᐊᓱᖓᓱᖔᑦ 
ᖃᐅᔨᔾᔪᑎᐅᕙᒃᑐᑦ ᑭᓱᓂᒡᓗ ᓇᒃᓴᐱᒃᓯᒪᖕᒪᖔᑕ. ᓇᒃᓴᐱᒃᓯᒪᔭᖏᑦ ᕿᒻᒪᑯᐃᑦ ᑲᓇᑕᐅᑉ ᐅᑭᐅᖅᑕᖅᑐᖓᓂᒃ 
ᑐᑭᓯᔾᔪᑎᐅᕙᖕᒪᑕ ᐊᓯᔾᔨᖅᐸᓪᓕᐊᓂᕐᒧᑦ. ᓇᒃᓴᐱᒃᑕᐅᔪᒃ ᐅᖓᓯᒃᑐᐊᓗᖕᒧᑦ ᕿᒪᐃᓯᒪᔪᓐᓇᕐᒪᑕ, ᕿᓂᕐᕕᐅᓪᓗᑎᒃ 
ᖃᓄᐃᓕᖓᓂᖏᑦ ᓯᐅᕋᐅᓂᖏᓪᓗ ᑐᑭᓯᔾᔪᑎᒋᕙᖕᒥᒐᑦᑎᒍᑦ ᖃᓄᖅ ᑲᓇᑕᐅᑉ ᐅᑭᐅᖅᑕᖅᑐᖓ ᐊᓯᖏᓐᓄᑦ 
ᐅᑭᐅᖅᑕᖅᑐᒦᑦᑐᓄᑦᑕᐅᖅ ᐃᓕᖅᑯᓯᖃᕐᒪᖔᑕ ᐊᓛᔅᑲᒥ ᐊᑯᑭᑦᑐᓂᒃ ᕕᐅᓪᐹᑦᒥᓪᓗ. 

2013 ᐊᐅᔭᖓᓂᒃ ᒪᕐᕉᖕᓂᒃ ᑕᕐᒫᕐᕕᖃᓚᐅᖅᑐᒍᑦ ᓵᑑᑦ ᓄᓇᖓᓂ. ᑕᖕᒫᕐᕕᒃ A ᓵᑑᑉ ᓄᓇᖓᓃᑦᑐᖅᖁ (79̊ 
53.043’ N, 82̊ 26.414’ W) ᑕᖕᒫᕐᕕᒃ B ᓵᑑᑉ ᓄᓇᖓᑕ ᐅᐊᖕᓇᖓᓃᑦᑐᖅ (79̊ 35.799’ N, 83̊ 39.945’ 
W). ᓵᑑᑉ ᓄᓇᖓ ᖃᐅᔨᓴᕐᕕᑦᑎᐊᕙᐅᔪᖅ, ᓇᒃᓴᐱᒃᑕᐅᓯᒪᓂᑯᐃᑦ ᑕᓯᕐᒧᙵᐅᓯᒪᔪᑦ ᓴᖅᑭᑦᑏᓯᒪᖕᒪᑕ ᓯᕝᑐᕋᑉ 
ᐃᒪᖓᓄᑦ ᓇᒃᓴᐱᒃᑕᐅᓯᒪᓂᑯᐃᑦ. ᑎᓴᒪᓂᒃ ᖃᐅᔨᓴᕐᕕᖃᖅᓯᒪᔪᒍᑦ, ᑕᒪᕐᒥᒃ 2 ᑮᓛᒪᑕᓂᒃ ᐅᖓᓯᖕᓂᖃᐅᖅᖢᑎᒃ, 
ᑲᓇᖕᓇᕐᒥ ᐅᐊᖕᓇᖓᓂᓪᓗ ᓵᑑᑉ ᓄᓇᖓᓂ. ᖃᐅᔨᓴᕐᕕᐅᔪᑦ ᐱᓱᒃᖢᑕ ᐅᐸᒐᒃᓴᐅᔪᑦ ᑕᖕᒫᕐᕕᒋᔭᑦᑎᓐᓄᑦ 
ᐅᖓᓯᖏᑦᑐᑦ. ᖃᐃᔨᓴᒐᒃᓴᑦᑎᓐᓂ ᐱᓱᒃᐸᓪᓕᐊᓪᓗᑕ ᓄᐊᑦᑎᖃᑦᑕᖅᑐᒍᑦ, ᐅᔭᖅᑲᓪᓗ ᒪᓂᕋᕐᒦᑦᑐᓪᓗ 
ᖃᐅᔨᓴᖅᑕᐅᕙᓪᓕᐊᓪᓗᑎᒃ. ᖃᐅᔨᓴᐃᒃᑲᓐᓂᕆᓪᓗᑕᓗ ᐊᔾᔨᒌᖏᑦᑐᓂᒃ ᐊᐅᓱᐃᑦᑑᑉ ᕿᑭᖅᑕᖓᓂ ᐅᒥᖕᒪᑦ ᓄᓈᑕ 
ᕿᑭᖅᑕᖓᓂᓗ ᐅᓪᓗᓄᑦ ᑎᓴᒪᓄᑦ ᖁᓕᒥᒎᒃᑰᖅᖢᑕ ᖃᐅᔨᓴᕆᐊᖃᑦᑕᓚᐅᖅᑐᒍᑦ. ᔪᕇᑲᒥᑦ ᑕᖕᒫᖅᑕᕐᕕᖃᖅᖢᑕ 
ᐃᓕᓴᐃᔨᒻᒪᕆᒃ ᒍᕌᒻ ᐱᐅᓴᓐ ᐅᐃᓪᐴᑕᐅᑉ ᐃᓕᓐᓂᐊᕐᕕᒡᔪᐊᖓᓂᖔᖅᑐᖅ ᐱᓕᕆᖃᑎᒋᓪᓗᑎᒍᑦ. 

ᐅᑲᐊ ᑕᕝᕙ ᖃᐅᔨᓴᐃᑎᓪᓗᑕ ᓄᐊᑕᐅᔪᑦ: 

• ᑎᓴᒪᓂᒃ ᑲᑎᓕᒫᖅᖢᒋᑦ 3600 ᒦᑕᓂᒃ ᓄᐊᑦᑎᕕᖃᓚᐅᖅᑐᒍᑦ ᓯᐅᕋᕐᓂᒃ ᐃᑦᑐᕐᔪᐊᕌᓘᓂᕋᖅᑕᐅᔪᑦ 
ᓂᕐᔪᑎᖃᖅᐸᓪᓕᐊᓕᕐᓂᖓᓄᒃ ᐊᕐᕌᒍᖃᕋᓱᒋᔭᐅᔪᑦ. 

• ᖃᐅᔨᓴᖅᑕᐅᕙᓪᓕᐊᔪᑦ ᑎᓴᒪᐅᓕᖓᓪᓗᑎᒃ ᓄᐊᑕᐅᖃᑦᑕᓚᐅᖅᑐᑦ ᖁᓕᒥᒎᓕᒃᑰᖅᖢᑕ ᐅᓪᓗᓄᑦ 
ᑎᓴᒪᓄᑦ. 



• ᖃᐅᔨᓴᖅᑕᐅᕙᓪᓕᐊᔪᑦ ᖃᐅᔨᓴᖅᑕᐅᔾᔪᑎᖏᑦ ᐊᔾᔨᒌᓚᐅᖏᑦᑐᑦ. ᓯᐅᕋᐃᑦ ᖃᓄᐃᓕᖓᓂᖏᑦ, ᓄᓇᐅᑉ 
ᑭᓱᖃᕐᓂᖏᑦ ᓂᕐᔪᑎᑖᖅᐸᓪᓕᐊᑎᓪᓕᖅᑎᓪᓗᒍ ᐊᕙᑎᕕᓂᖔᕐᒪᖔᑕ ᖃᐅᔨᓴᐃᔾᔪᑎᐅᓚᐅᖅᑐᖅ 
ᓄᓇᐅᓪᓗ ᖃᖅᓯᒪᓂᖓᑕ ᐃᓂᕕᓂᖏᑦ ᐅᔭᖅᑲᓂᒃ ᓄᐊᑦᑎᕕᐅᓚᐅᕐᒥᔪᑦ. 

• ᐆᒪᔪᕕᓃᓪᓗ ᐅᔭᕋᙳᖅᓯᒪᔪᑦ ᓄᐊᑕᐅᓚᐅᕐᒥᔪᑦ ᓂᕐᔪᑎᖃᓕᖅᐸᓪᓕᐊᑎᓪᓗᒍ ᐊᕙᑎᕕᓂᖏᑦ 
ᖃᐅᔨᓴᖅᑕᐅᓪᓗᑎᒃ ᖃᐅᔨᔾᔪᑎᐅᓂᐊᕐᒪᑕ ᖃᖓᓂᓵᐅᓂᖏᓐᓂᒃ (ᐊᕐᕌᒍᓪᓗᐊᖏᑦ). 

ᖃᐅᔨᓴᒐᒃᓴᐃᑦ ᒫᓐᓇ ᖃᐅᔨᓴᖅᑕᐅᕕᖕᒦᓕᖅᑐᑦ. ᖃᓄᐃᓕᖓᓂᖏᑦ ᓴᖅᑭᑕᐅᓂᐊᖅᑐᑦ ᓇᓕᖅᑳᖅᑕᐅᓗᑎᒡᓗ 
ᑲᓇᑕᐅᑉ ᐅᑭᐅᖅᑕᖅᑐᖓᑕ ᕿᑭᖅᑕᖏᓐᓂᒃ ᖃᐅᔨᓴᖅᑕᐅᔪᕕᓃᑦ. 

ᖃᐅᔨᓴᐃᕝᕕᒋᔭᖅᑐᖅᓯᒪᔭᕗᓪᓕ ᐋᖅᑭᒃᓯᒪᑦᑎᐊᓚᐅᖅᑐᖅ. ᓯᓚᑦᑎᐊᕙᐅᖏᓐᓇᐸᓗᒃᖢᓂᓗ 
ᐸᕐᓇᑦᑎᐊᖅᓯᒪᓂᑦᑎᓐᓄᓪᓗ ᐅᐸᒐᒃᓴᐅᔪᐃᓐᓇᐅᓚᐅᖅᖢᑎᒃ. ᐅᑭᐅᖅᑕᖅᑐᒥ ᓄᓇᓕᕆᔩᑦ 
ᐋᖅᑭᒃᓱᐃᖃᑎᒋᒪᐅᖅᑕᕗᑦ, ᐃᑲᔪᓚᐅᖅᑐᖅ ᑎᑭᓐᓂᐊᓕᖅᑎᓪᓗᑕ ᑎᑭᓯᒪᓕᖅᑎᓪᓗᑕᓗ. ᖃᖓᑕᓲᕋᓛᒃᑰᑦ 
ᓄᒃᑕᖅᑎᑕᐅᓚᐅᖅᑐᒍᑦ, ᐅᑭᐊᖅᑕᖅᑐᒥ ᓄᓇᓕᕆᔨᒃᑯᑦ ᐃᓂᖓᓂ ᖃᐅᓱᐃᑦᑐᕐᒥ, ᒪᕐᕈᓕᑭᐅᑉ ᕿᑭᖅᑕᖓᓄᑦ, 
ᔪᕇᑲᐅᑉ ᒥᕝᕕᖓᓄᑦ ᐊᐅᓱᐃᑦᑑᑉ ᕿᑭᖅᑕᖓᓃᖅᑐᒧᑦ. ᔪᕇᑲᒥᖔᖅᖢᑕ ᓵᑑᑉ ᓄᓇᖓᓄᐊᓚᐅᖅᑐᒍᑦ ᖁᓕᒥᒎᒃᑯᑦ. 
ᖁᓕᒥᒎᖅ ᐅᑎᖅᑕᖅᖢᓂ ᑕᖕᒫᕐᕕᒋᔭᑦᑎᓐᓄᑦ ᓵᑑᑦ ᓄᓇᖓᓂ ᐱᓕᕆᓂᑦᑕ ᑕᖅᑭᖏᓐᓂ ᕿᑎᖅᐸᖓᓄᑦ. 
ᖃᐅᔨᓴᕐᕕᑦᑕ ᐅᓪᓗᖏᑦ ᐃᓱᓕᓕᖅᑎᓪᓗᒋᑦ, ᖁᓕᒥᒎᒃᑯᑦ ᔪᕇᑲᒧᑦ ᐅᑎᓚᐅᖅᑐᒍᑦ ᖃᖓᑕᓲᕋᓛᒃᑰᓕᖅᖢᑕ 
ᖃᐅᓴᐃᑦᑐᕐᒧᑦ. 

ᐱᓕᕆᕕᒋᔭᑦᑕ ᓄᓇᖑᐊᖏᑦ: 

 

 

 

ᓄᓇᖑᐊᖅ ᐊᖏᒡᓕᒋᐊᖅᓯᒪᔪᖅ ᖃᐅᔨᓴᕐᕕᒋᓚᐅᖅᑕᕗᑦ ᕗᓯᐊᒻ ᑲᖏᖅᖢᐊᓂᒃ, ᐊᐅᓱᐃᑦᑑᑉ ᕿᑭᖅᑕᖓᓂ 
(ᓄᑖᖑᕆᐊᖅᓯᒪᔪᖅ ᐅᑯᓖᑦ, 21991) ᑕᖕᒫᕐᕕᕗᑦ ᐃᓂᖏᑦ (ES1ᒥ ES4ᒧᑦ) ᓵᑑᑦ ᓄᓇᖓᓂ, ᕗᓯᐊᒻ ᑲᖏᖅᖢᐊᓄᑦ, 
ᓄᓇᙳᐊᖓ ᒥᑭᓐᓂᖅᓴᖅ (ᑐᐊᔅᑕᓐ ᑭᖑᓂᐊᓂ 1971). 

 



ᐊᔾᔨᓕᐅᖅᓯᒪᔪᑦ ᑕᖕᒫᕐᕖᑦ, ᖃᐅᔨᓴᕐᕕᓪᓗ: 

 

 

 

 

 

 

 

 

 

 

 

 

 

 ᑕᖕᒫᕐᕕᒃ ᑕᓪᓕᒪᓂᒃ ᑐᐱᖃᖅᑐᖅ ᓯᓂᒡᕕᓂᒃ ᐊᑕᐅᓯᕐᒥᒃ ᓂᕿᓕᐅᕐᕕᖃᖅᑐᖅ. ᓂᕿᓕᒫᑦ ᓴᓃᓪᓗ ᑐᖑᔪᖅᑕᒧᑦ 
ᖃᑦᑕᐅᔭᕐᔪᐊᕐᒧᐊᖃᑦᑕᓚᐅᖅᑐᑦ ᓂᕿᓕᐅᕐᕕᐅᑉ ᓯᓚᑖᓄᑦ. ᖁᐃᔭᖅᑐᕐᕕᒡᓗ ᑕᑯᒃᓴᐅᖏᓐᓂᖅᓴᐅᔪᒦᖢᓂ ᐃᑎᖅᓴᐅᑉ ᓴᓂᐊᓂ. 

A. ᖃᐅᔨᓴᐃᕝᕕᒋᔭᑦᑎᓐᓂ ᓂᐊᑦᑎᕕᑦ 
ᐆᒪᔪᕕᓂᕐᓂᒃ ᐅᔭᖅᑲᖑᖅᓯᒪᔪᓂᒃ ES2 
(ᓄᓇᙳᐊᖅ ᑕᑯᓗᒍ). B. ᓄᓇ ᖄᖅᑎᓪᓗᒍ 
ᐃᑯᒪᕈᖅᓯᒪᓂᑯᕕᓃᑦ ᕿᕐᓂᐅᓪᓗᑎᒃ 
ᖃᖑᓕᖕᒥᖔᖅᑐᑦ. C. ᐆᒪᔪᕕᓂᖅ 
ᐅᔭᕋᙳᖅᓯᒪᔪᖅ ᕿᕐᓂᐅᓪᓗᑎᒃ ᐅᔭᖅᑲᑦ 
ᑲᖑᓕᖕᒥᖓᖅᑐᑦ.  
 

ᔪᕇᑲᒃᑯᓐᓄᑦ ᐱᓕᕆᕕᒃ 

ᑯᖑᓕᐅᑉ ᓄᓇᖓ 

ᖁᓪᓕᖅᐹᖅ ᑲᖑᕐᒥ ᐱᓕᕆᕕᒃ 

ᖁᓪᓕᖅᐹᖅ ᕼᐋᓱᓪ ᐅᔭᕋᓕᕆᕕᒃ 

ᓂᕿᓕᐅᕐᕕᒃ ᖁᐃᔭᖅᑐᕐᕖᑦ
 

ᓯᓂᒡᕖᑦ 
ᐃᒥᖅᑕᕐᕕᒃ 


